
પ્રહ્લાદાહ્લાદહેતું સકલગુણગણં સચ્ચિદાનન્દમાત્રં
સૈંહ્યાસહ્યોગ્રમૂર્તિં  સદભયમરિશઙ્ખૌ રમાં બિભ્રતં ચ ।
અંહસ્સંહારદક્ષં વિધિભવવિહગેન્દ્રેન્દ્રચન્દ્રાદિવન્દ્યં
રક્ષોવક્ષોવિદારોલ્લસદમલદૃશં નૌમિ લક્ષ્મીનૃસિંહમ્  ॥ ૧॥
વામાઙ્કસ્થધરાકરાઞ્જલિપુટપ્રેમાતિહૃષ્ટાન્તરં
સીમાતીતગુણં ફણીન્દ્રફણગશ્રીમાન્યપાદામ્બુજમ્ ।
કામાદ્યાકરચક્રશઙ્ખસુવરોદ્દામાભયોદ્યત્કરં
સામાદીડ્યવરાહરૂપમમલં હે માનસે સંસ્મર॥ ૨॥
કોલાય લસદાકલ્પજાલાય વનમાલિને ।
નીલાય નિજભક્તૌઘપાલાય હરયે નમઃ॥ ૩॥
ધાત્રીં  શુભગુણપાત્રીમાદાયાશેષવિબુધમાદાય ।
શેષે તમિમમદોષે ધાતું હાતું ચ શઙ્કિનં શઙ્કે॥ ૪॥
નમોઽસ્તુ હરયે યુક્તિગિરયે નિર્જિતારયે   ।
સમસ્તગુરવે કલ્પતરવે પરવેદિનામ્॥ ૫॥
ઇતિ શ્રીમદ્વાદિરાજપૂજ્યચરણવિરચિતં શ્રીવરાહપઞ્ચકં
સમ્પૂર્ણમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

